
Beilage.

Joby. Wabillonw an Abt Plaridus Jur-Lanben
in Wuri (1705).

Reverendissime pater colendissime domine.

Non sine magna voluptate accepi litteras r(everen-
dissi)mae dominationis suae, quibus me ad fulciendam
nostrorum Petriburgensium causam hortatur. Jam huie
officio scriptis litteris, sed nondum missis satisfeceram.
Absque hoc grande mihi ad hoc praestandum fuisset
epistola tua, quae mihi gratissima et jucundissima fuit,
revocanti in memoriam quanta cum humanitate ante
annos viginti duos in vestro Murensi monasterio accepti
fuimus, et a r(everendo) patre Placido, nunc reveren-
dissimo abbate recreati, vicem identidem supplente reve-
rendissimi bonae memoriae Hieronymi tunc abbatis, a
quo non sine lacrymis recessimus. Sed de his hactenus,
Quod attinet ad rem quam postulas, scribo hoc de ne-
gotio ad nostros Petriburgenses, non ita fuse forsan et
accurate quam optarent, Verum continuatione nostrorum
annalium eorumdemque impressione necnon variis subinde
negotils et litteris adeo distrahor et distringor, ut
homini septuagenarium annum jam praetergresso vix
respirare liceat. FExcusatum me habebunt, uti spero,
optimi patres, et conatum saltem meum aequi bonique
consulent: maxime cum penes se habeant duos libellos
a me antehac editos de praecedentia patrum nostrorum

in comitiis Burgundiae super canonicos regulares, qui
nostris antequam possessionem cedere coacti sunt.! Certe
nullum puto in tota Gallia esse locum, ubi nostri cano-
nicos regulares non praecedant. Quod superest, precor
Deum optimum maximum ut suam reverendissimam pater-
nitatem diu incolumem cum suis omnibus servet, meque
toti vestro percelebri coetui commendatum esse percupio,
eiusque precibus adjuvari ad felicem ex hoc mundo tran-
situm. Ita rogo et obsecro

reverendissime pater ac domine

addictissimus et ohseq(entissimus)

Fr. Johannes Mabillon O, S. B.

Diefer im Jahre 1705 an Abt Placidud Bur-Lauben
pon Muri gevichtete Brief befindet fid) auf der aavgauifden
Kantondbibliothef (Autographenjammlung sub M.)

' a) Réponse des religieux Bénédictins de la province de
Bourgogne, 4 un c¢erit des chanoines réguliers de la méme
province, touchant la presséance dans les Etats 4°. Paris, 1687.

b) Réplique des religieux Bénédictins de la province de
Bourgogne, au second écrit des chanoines réguliers de la méme
provinee. 4°. Paris, 1687. Beide Schriften wurden vom Biblio:
thefar P. Herm. Shent ind Lateinijche iiberfepst.

